
«Երեխայի իրավունքների պաշտպանության 2011 թվականի տարեկան ծրագրով» իրականացված միջոցառումների մասին
ՀՀ աշխատանքի և սոցիալական հարցերի նախարարության համակարգի 7 մանկատանը 2011 թվականի ընթացքում իրականացվել է առանց ծնողական խնամքի մանցած 785 երեխայի խնամքն ու դաստիարակությունը:
2003 թվականից իրականացվող «Պետական աջակցություն Հայաստանի Հանրապետությունում մանկական խնամակալական կազմակերպությունների շրջանավարտներին» ծրագրի շրջանակներում Հայաստանի Հանրապետության աշխատանքի և սոցիալական հարցերի նախարարության և Հայ օգնության միություն հասարակական կազմակերպությունների հետ համատեղ 2011 թվականին աջակցություն է ցուցաբերվել 40 շահառուի (շրջանավարտների ուսումնասիրություն և անհատական ծրագրերի կազմում, սոցիալական պատրոնաժ, մասնագիտական կողմնորոշում, ուսուցում, վերապատրաստում, հիմնական կարիքները բավարարող եկամտի ապահովում` դրամական օգնություն, կրթաթոշակի հատկացում, միանվագ դրամական օգնություն, բժշկական օգնություն, բժշկական խորհրդատվություն, իրավաբանական աջակցության տրամադրում):


Հայաստանի Հանրապետության պետական բյուջեի միջոցներով 2011 թվականին իրականացվել են մի շարք ծրագրեր: Հայաստանի Հանրապետության Լոռու մարզում իրականացվում է երեխաների խնամքի և պաշտպանության հաստատությունների բեռնաթափման ծրագիր նախարարության և «Առավոտ» հասարակական կազմակերպության միջև կնքված պայմանագրի համաձայն: Տարվա ընթացքում երեխաների խնամք և պաշտպանություն իրականացնող գիշերօթիկ հաստատությունից թվով 40 երեխա վերադարձել են կենսաբանական ընտանիք, և կանխարգելվել է թվով 10 երեխայի մուտքը մանկատուն: 

Աշխատանքի և սոցիալական հարցերի նախարարության համակարգի երեխաների սոցիալական հոգածության 2 կենտրոնում համապատասխան ծառայություններ են մատուցվել ռիսկի խմբում հայտնված 200 երեխայի: Հայաստանի Հանրապետությունում 2008 թվականից ներդրվել է խնամատար ընտանիքի ինստիտուտը: 2011 թվականի ընթացքում 22 խնամատար ընտանիքում խնամվել է 23 երեխա:
ՀՀ աշխատանքի և սոցիալական հարցերի նախարարության համակարգի երեխաների խնամքի և պաշտպանության 8 գիշերօթիկ հաստատությունում իրականացվել է 801 երեխայի խնամքն ու պաշտպանությունը:

Կյանքի դժվարին իրավիճակներում գտնվող երեխաների սոցիալական հոգածության ծառայությունների տրամադրման ծրագրի շրջանակներում իրականացվել է «Հույսի կամուրջ» ՀԿ-ի Տավուշի մարզի Դիլիջանի, Իջևանի, Նոյեմբերյանի, Բերդի և նրանց հարակից գյուղերի հաշմանդամություն կամ սոցիալ-հոգեբանական խնդիրներ և հատուկ կարիքներ ունեցող շուրջ 650 երեխայի խնամքը, և նրանց մատուցվող ծառայությունների դիմաց պետական բյուջեից տրամադրվել է աշխատավարձ:
Իրականացվել է առանց ծնողական խնամքի մնացած երեխաների, բնակարանի կարիք ունեցող առանց ծնողական խնամքի մանցած երեխաների թվին պատկանող անձանց, որդեգրման ենթակա երեխաների, որդեգրված երեխաների և որդեգրել ցանկացող անձանց կենտրոնացված հաշվառումը:
«Կյանքի դժվարին իրավիճակներում գտնվող երեխաների» տեղեկատվական համակարգի շահագործման և վարման նպատակով պետական աջակցություն է ցուցաբերվել «Նորք» տեղեկատվավերլուծական կենտրոնին` շահագործվել է «Կյանքի դժվարին իրավիճակներում գտնվող երեխաների» տեղեկատվական համակարգը:

